
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса культура, туризм да архив удж министерство йылысь 
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпаслӧн 21 статьяса 2 юкӧнлӧн 12 пункт подув вылын Коми Республикаса Веськӧдлан котыр шуис:
1. Вынсьӧдны Коми Республикаса культура, туризм да архив удж министерство йылысь положение 1 №-а содтӧд серти. 
2. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын индӧм лыддьӧг серти. 
3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм содтӧдын индӧм 3 №-а лыддьӧг серти. 
  4. Тайӧ шуӧмыс вынсялӧ 2016 вося тӧвшӧр тӧлысь 1 лунсянь. 
Коми Республикалӧн
Веськӧдлан котырса Веськӧдлысь                                                    В. Тукмаков
Сыктывкар 
2015 вося ӧшым тӧлысь 8 лун
494 №
ВЫНСЬӦДӦМА
Коми Республикаса Веськӧдлан котырлӧн 
2015 во ӧшым тӧлысь 8 лунся 494 №-а шуӧмӧн
(1 №-а содтӧд)
Коми Республикаса культура, туризм да архив удж министерство йылысь 
ПОЛОЖЕНИЕ
І. Панас
1. Коми Республикаса культура, туризм да архив удж министерство (водзӧ — Министерство) лоӧ Коми Республикаса олӧмӧ пӧртысь власьт органӧн, коді олӧмӧ пӧртӧ культура, искусство, библиотека да музей удж, кинематография (водзӧ – культура да искусство юкӧн), туризм, архив удж юкӧнын канму политика лӧсьӧдӧм да збыльмӧдӧм, нормативнӧй инӧда регулируйтӧм, туризм, архив удж юкӧнын канму могмӧсъяс сетӧм серти уджъяс, а сідзжӧ Коми Республикаса олӧмӧ пӧртысь власьт уполномочитӧм органӧн, коді видзӧдӧ, кыдзи Коми Республика мутасын кутчысьӧны Россия Федерацияын архив удж йылысь оланпастэчасӧ.  
2. Министерство аслас уджын мыджсьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс, Коми Республикаса мукӧд нормативнӧй инӧда акт, а сідзжӧ тайӧ Положение вылӧ. 
3. Министерство уджалӧ кыдзи веськыда, сідзи и канму власьт федеральнӧй органъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧд кутӧмӧн. 
4. Министерство видзӧм вылӧ рӧскодыс сьӧмӧн могмӧдсьӧ Коми Республикаса республиканскӧй сьӧмкуд сьӧм тшӧт весьтӧ. 
5. Министерство лоӧ юридическӧй кывкутысьӧн, сылӧн эм Коми Республикаса канму канпас серпасалӧмӧн да аслас нимӧн коми да роч кывъяс вылын гижӧм печать, урчитӧм образеца мукӧд печать, штамп да урчитӧм нога бланокъяс, Россия Федерацияса оланпастэчас серти восьтӧм тшӧтъяс. 
6. Министерстволӧн веськӧдлӧм улын лоӧ Коми Республикаса культура озырлун объектъяс видзӧмӧн веськӧдланін (водзӧ — Веськӧдланін). 
7. Министерство олӧмӧ пӧртӧ культура да искусство, туризм, архив удж юкӧнын Коми Республикаса канму учреждениеяс, культура да искусство юкӧнын Коми Республикаса велӧдан канму организацияяс серти, кутшӧмъясӧс урчитӧма Коми Республикаса Веськӧдлан котырӧн (водзӧ — Коми Республикаса канму учреждениеяс), учредительлысь уджъяссӧ да уджмогъяссӧ.  
8. Министерство лоӧ Коми Республикаса культура министерстволысь, Коми Республикаса туризм агентстволысь, Коми Республикаса архив агентстволысь инӧд босьтысьӧн. 
9. Министерстволӧн меститчанін (юридическӧй инпас): Сыктывкар, Ленин ул., 73 к. 
ІІ. Шӧр могъяс
10. Министерстволӧн медшӧр могъясӧн лоӧны:
1) гражданаӧн Коми Республикалӧн культура олӧмӧ пырӧдчӧм да культурнӧй донаторъясӧн вӧдитчӧм вылӧ инӧдъяс збыльмӧдӧмсӧ могмӧдӧм; 
2) культурнӧй донаторъяс видзӧм, лӧсьӧдӧм, паськӧдӧм, наӧн вӧдитчӧм вылӧ, Коми Республикаса олысьяслысь творческӧй вынйӧрсӧ сӧвмӧдӧм вылӧ условиеяс лӧсьӧдӧм; 
3) Коми Республикаын туризм сӧвмӧдӧмлы бур условиеяс лӧсьӧдӧм, сы лыдын туризм индустрияӧ инвестицияяс кыскӧм могысь; 
4) Коми Республикаын туризм инфраструктура сӧвмӧдӧмлы отсӧг сетӧм; 
5) Коми Республика мутасын туризм уджлысь материально-техническӧй базаӧн вӧдитчӧмлысь окталун содтӧм;
6) видзны, комплектуйтны, учётӧ босьтны Коми Республикаса канму архивъяслысь, Коми Республикаса музейяслысь, библиотекаяслысь, Коми Республикаса канму власьт органъяслысь да Коми Республикаса мукӧд канму органлысь, Коми Республикаса канму ӧтувъя предприятиеяслысь, тшӧтш казённӧй предприятиеяслысь, да Коми Республикаса канму учреждениеяслысь архив документъяс да архив фондъяс; 
7) збыльмӧдны архив документъясӧн вӧдитчысьяслы свободнӧя корсьысьӧм да архив юӧр туявны босьтӧм вылӧ инӧд.
ІІІ. Канму уджъяс
  11. Тайӧ Положениелӧн ІІ юкӧдын индӧм могъяс збыльмӧдӧм могысь Министерство олӧмӧ пӧртӧ татшӧм канму удж: 
1) канмусянь видзӧдӧ Россия Федерациялӧн музей фондса канму юкӧн бӧрся; 
2) видзӧдӧ, кыдзи Россия Федерацияын архив удж йылысь оланпастэчасӧ кутчысьӧны Коми Республика мутасын;
3) дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ культура да искусство, туризм, архив удж юкӧнын Коми Республикаса оланпас да Коми Республикаса мукӧд инӧда акт балаяс;
4) дасьтӧ да сетӧ Коми Республикаса экономика министерствоӧ культура да искусство, туризм, архив удж юкӧнын сӧвмӧмын дыр кадся прогнозъяс; 
5) дасьтӧ да сетӧ Коми Республикаса Веськӧдлан котырӧ культура да искусство, туризм, архив удж юкӧнын канму уджтас балаяс; 
6) вынсьӧдӧ культура да искусство, туризм, архив удж юкӧнын ведомствоса торъя мога уджтасъяс; 
7) дасьтӧ да сетӧ Коми Республикаса Веськӧдлан котырӧ Коми Республикаса канму учреждениеяс лӧсьӧдӧм, выль ног котыртӧм да бырӧдӧм серти вӧзйӧмъяс; 
8) олӧмӧ пӧртӧ Коми Республикаса документъяслысь быть колана экземпляр сетӧм бӧрся видзӧдӧм серти уджъяс; 
9) музей удж юкӧнын:
а) примитӧ Коми Республикаса канму эмбурӧ пырысь музейса эмбурӧн да музейса коллекцияясӧн веськӧдлӧм йылысь помшуӧмъяс;
б)  нуӧдӧ компетенцияын  сьӧмӧн да мукӧд условиеясӧн могмӧдӧм серти мероприятиеяс, кутшӧмъяс колӧны музейса эмбур да музейса коллекцияяс видзӧм да вӧдитчӧм вылӧ, мыйяс пырӧны  Россия Федерацияса музей фондлӧн  канму юкӧнӧ да кутшӧмъясӧс сетӧма  Коми Республикаса канму музейясӧ, культура юкӧнын Коми Республикаса мукӧд канму учреждениеӧ оперативнӧя веськӧдлӧмӧ, кодъяс серти Министерство збыльмӧдӧ учредительлысь уджъяссӧ да  уджмогъяссӧ;
в) пӧртӧ олӧмӧ Коми Республика мутасӧ пырысь канму да муниципальнӧй музейяслысь музейса коллекцияяс  сверитан  удж  нуӧдӧм бӧрся видзан уджъяс; 
г) сӧгласуйтӧ недыр кежлӧ культура донаторъяс нуӧм вылӧ позянлун йылысь помшуӧмъяс, кутшӧмъясӧс пыр видзӧны  Коми Республикаса канму музейясын, библиотекаясын; 
10) лэдзӧ аслас компетенцияын инӧда актъяс культура да искусство, туризм, архив удж юкӧнын; 
11) нуӧдӧ мероприятиеяс, кутшӧмъясӧс веськӧдӧма Коми Республика мутасын культура да искусство, туризм, архив удж юкӧнын федеральнӧй торъя мога уджтасъяс збыльмӧдӧм вылӧ; 
12) пӧртӧ олӧмӧ йӧзӧс киноӧн да видеоӧн могмӧдӧм серти правилӧясӧ кутчысьӧм бӧрся, организацияясӧн да асшӧр уджалысьясӧн киноӧн да видеоӧн могмӧдӧм серти могмӧсъяс сетӧм бӧрся видзӧдӧм серти удж;
13) вӧчӧ Коми Республика мутасын меститчӧм культура организацияясӧн да культура да искусство юкӧнын Коми Республикаса канму велӧдан организацияясӧн могмӧсъяс сетан ногтуйсӧ асшӧра донъялӧм котыртӧмлы условиеяс лӧсьӧдӧм кузя уджъяс;
14) урчитӧ Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ Коми Республикаса уджсикасӧ велӧдан канму  организацияясын, кутшӧмъяс серти вӧчӧ учредительлысь уджсӧ да уджмогъяссӧ, шӧр тшупӧда уджсикасӧ велӧдан уджтасъяс серти уджсикасъяс, специальносьтъяс да дасьтан нырвизьяс серти гражданаӧс примитан контрольнӧй лыдпасъяс примитан ӧтувъя контрольнӧй лыдпасъяс ыдждаын, мый вынсьӧдӧма Коми Республикаса велӧдан да том йӧз политика министерствоӧн; 
15) кырымалӧ культура да искусство, туризм, архив удж юкӧнын дінмукостса ӧтвылысь уджалӧм йылысь артмӧдчӧм; 
16) нуӧдӧ культура да искусство, туризм, архив удж юкӧнын ӧтвылысь уджалӧм йылысь артмӧдчӧмъяс збыльмӧдӧм серти мероприятиеяс, кутшӧмъяслӧн ӧтиладорнас лоӧ Коми Республика; 
17) Коми Республикаын нималана уджалысьясӧс, нимӧдана йӧзӧс, а сідзжӧ  история лоӧмторъяс да вунӧдлытӧм кадпас паметьӧ нэм кежлӧ кольӧм  серти  мероприятиеяс нуӧдӧм могысь (водзӧ – паметьӧ нэм кежлӧ кольӧм):
а) видлалӧ вӧзйӧмъяс паметьӧ нэм кежлӧ кольӧм йылысь;
б) видлалӧ паметьӧ нэм кежлӧ кольӧм серти мероприятиеяс план баласӧ;
в) видлалӧ Коми Республикаса Юралысьлӧн помшуӧм балаяс,  паметьӧ нэм кежлӧ кольӧм серти Коми Республикаын лӧсялана меставывса  асвеськӧдлан органъясӧ  Коми Республикаса Юралысьлӧн шыӧдчӧм балаяс; 
18) нуӧдӧ социальнӧй нырвизя некоммерческӧй организацияяслысь реестр, кутшӧмъяс лоӧны культура да искусство юкӧнын канму мыджӧда отсӧг босьтысьясӧн; 
19) нуӧдӧ Коми Республикаса Веськӧдлан котыр бердын йӧзкостса мичаторъяс серти художествоа да экспертнӧй сӧветлысь уджсӧ котыртӧм да  техника боксянь ӧтув нуӧдӧм серти, Коми Республикаса Юралысь бердын культура да искусство серти сӧветлысь уджсӧ котыртӧмӧн могмӧдӧм серти мероприятиеяс; 
20) абу материальнӧй культура озырлун юкӧнын;
а) лӧсьӧдӧ Коми Республикаса абу материальнӧй культура озырлун объектъяслысь Ӧтувъя реестр (водзӧ – Ӧтувъя реестр); 
б) индӧ абу материальнӧй культура озырлун объектъяслысь экспертиза нуӧдан пӧрадок да кадколаст; 
в) индӧ абу материальнӧй культура озырлун Ӧтувъя реестрӧ  пыртӧм йылысь (пыртӧмысь дугӧдчӧм йылысь) помшуӧм примитан пӧрадок да решитан кадколаст, примитӧм помшуӧм йылысь шыӧдчысьяслы юӧртан пӧрадок да кадколаст; 
г) абу материальнӧй культура озырлун объектъяслӧн  экспертиза подув вылын индӧм пӧрадокын примитӧ абу материальнӧй культура озырлун объектъяс Ӧтувъя реестрӧ пыртӧм йылысь (пыртӧмысь дугӧдчӧм йылысь) помшуӧм; 
д) збыльмӧдӧ Ӧтувъя реестрӧ пыртӧм абу материальнӧй культура озырлун объектъяс йылысь мониторинг да тӧдмӧгъяслысь анализ; 
е) вӧчӧ уджтас балаяс, кутшӧмъясӧс веськӧдӧма абу материальнӧй культура озырлун ловзьӧдӧм, видзӧм, туялӧм, наӧн вӧдитчӧм да паськыда тӧдмӧдӧм могысь енбиа йӧзӧс да культура озырлун новлӧдлысьясӧс тӧдмалӧм, сӧвмӧдӧм да налы мыджӧда отсӧг сетӧм вылӧ; 
21) нуӧдӧ гражданаӧс культурнӧя сӧвмӧдӧм кузя мероприятиеяс военно-патриотическӧя быдтӧм могысь;
22) нуӧдӧ Коми Республикаса колана олӧмӧ пӧртысь власьт органъяскӧд, ӧтйӧза да мукӧд организациякӧд ӧтув туризм юкӧнын инвестиционнӧй балаяс Коми Республика мутасын збыльмӧдӧм серти мероприятиеяс; 
23) дасьтӧ да сетӧ Коми Республикаса Веськӧдлан котырӧ вӧзйӧмъяс, кутшӧмъясӧс веськӧдӧма Коми Республика мутасын туризм сӧвмӧдӧм вылӧ, а сідзжӧ туризм юкӧнӧ инвестицияяс кыскӧмысь ышӧдан формаяс да методъяс йылысь;  
24) туялӧ да нуӧдӧ туристскӧй ресурсъяслысь инвентаризация сы могысь, медым лӧсьӧдны туристскӧй шӧринъяс да зонаяс, ладмӧдны найӧс Коми Республика мутас планируйтан схемакӧд;
25) индӧ Коми Республика мутасын культура да искусство, туризм юкӧнын наука туялӧмын коланлунсӧ да налысь тематикасӧ;  
26) дасьтӧ да сетӧ Коми Республикаса олӧмӧ пӧртысь власьт органъяслы юӧра-методическӧй материалъяс, Коми Республика мутасын культура да искусство, туризм сӧвмӧдан юалӧмъяс серти гӧгӧрвоӧдӧмъяс; 
27) дасьтӧ да сетӧ Коми Республикаса олӧмӧ пӧртысь власьт органъясӧ юӧра-методическӧй материалъяс, Коми Республикаын муниципальнӧй юкӧнъяс мутасын культура да искусство, туризм сӧвмӧдан юалӧмъяс серти гӧгӧрвоӧдӧмъяс; 
28) вӧчӧ котыртысьлысь уджъяс да (либӧ) нуӧдӧ конференцияяс, форумъяс, семинаръяс, выставкаяс да мукӧд мероприятие, кутшӧмъясӧс веськӧдӧма Коми Республика мутасын культура да искусство, туризм сӧвмӧдӧм вылӧ;
29) нуӧдӧ мероприятиеяс, кутшӧмъясӧс веськӧдӧма Коми Республикаса туризм прӧдукт пытшкӧсса да ставмирса туризм рынокъясын кыпӧдӧм вылӧ; 
30) нуӧдӧ мероприятиеяс, кутшӧмъясӧс веськӧдӧма Коми Республикаын туризм индустрияӧ инвестицияяс кыскӧм вылӧ; 
31) вӧчӧ котыртысьлысь уджъяс Коми Республикаса туризм прӧдукт паськӧдан юалӧмъяс серти став сикас носитель вылын юӧра материалъяс лӧсьӧдӧм да дасьтӧм кузя да паськӧдӧ найӧс йӧзӧс юӧртан средствоясын; 
32) вӧчӧ котыртысьлысь уджъяс «Ӧтуввез» юӧртан-телекоммуникация везйын ресурсъяс лӧсьӧдӧм, нуӧдӧм, ӧніяӧдӧм серти, кутшӧмъясӧс веськӧдӧма Коми Республикаса республиканскӧй туризм  продукт паськӧдӧм вылӧ; 
33) дасьтӧ Коми Республикаса архив удж сӧвмӧдан планъяс, лӧсьӧдӧ отчётъяс да сетӧ найӧс Федеральнӧй архив агентствоӧ; 
34) лӧсьӧдӧ да сетӧ Коми Республикаса Веськӧдлан котырлы Коми Республика эмбурӧ пырысь архив документъяс Россия Федерация, Россия Федерациялӧн мукӧд субъект да (либӧ) Коми Республикаын муниципальнӧй юкӧн эмбурӧ вуджӧдӧм йылысь вӧзйӧмъяс; 
35) нуӧдӧ канму архивъяслысь удж котыртӧм кузя мероприятиеяс, мый серти лӧсьӧдӧны да видзӧны Коми Республикаса шоча паныдасьлана да торъя дона документъяс вылӧ страхӧвӧй фонд, лӧсьӧдӧны да видзӧны Коми Республикаса документациялысь страхӧвӧй мутас фонд; 
36) нуӧдӧ Россия Федерациялӧн архив фондса документъяслысь, кутшӧмъясӧс видзӧны Коми Республика мутасын, канму учёт да ыстӧ Федеральнӧй архив агентствоӧ учёт серти тӧдмӧгъяс; 
37) нуӧдӧ Коми Республика канму эмбурӧ пырысь архив фондъясын шоча паныдасьлана документъяслысь канму реестр; 
38) нуӧдӧ Коми Республикаса канму органъяслӧн да Коми Республикаын меставывса асвеськӧдлан органъяслӧн уджалігӧн артмӧдӧм документъяс донъялӧм вылӧ экспертиза;
39) артмӧдӧ Россия Федерациялӧн архив фондӧ торъя документъяс пыртӧм йылысь юалӧмъяс решитӧм вылӧ экспертно-проверочнӧй комиссия; 
40) котыртӧ Министерствоса экспертно-проверочнӧй комиссиялысь удж:
а) канму да муниципальнӧй архивъяс архив документъясӧн комплектуйтан источникъяслысь документъяс опись  вынсьӧдӧм серти; 
б) канму да муниципальнӧй архивъяс архив документъясӧн комплектуйтан источникъяслысь списокъяс сӧгласуйтӧм серти; 
в) канму да муниципальнӧй архивъяс архив документъясӧн комплектуйтан источникъяс, делопроизводство кузя инструкцияяс, документъяс да удж номенклатура кузя лыддьӧгъяс, архивъяс да экспертнӧй комиссияяс йылысь положениеяс сӧгласуйтӧм серти; 
41) котыртӧ архив юӧрӧн вӧдитчысьясӧс канму архивъясӧн юӧрӧн могмӧдӧм кузя могмӧсъяс сетӧм Россия Федерацияса архив фондлӧн документъяс да мукӧд архив документ подув вылын; 
42) кырымалӧ архив удж юкӧнын уджъяс збыльмӧдӧм могысь войтыркостса юӧрӧн вежсьӧм йылысь артмӧдчӧмъяс;
43) видзӧдӧ, кыдзи Коми Республикаса канму архивъясын, Коми Республикаса музейясын да библиотекаясын, Коми Республикаса канму власьт органъясын да Коми Республикаса мукӧд канму органын, Коми Республикаса канму ӧтувъя предприятиеясын, Коми Республикаса канму учреждениеясын,  Коми Республикаса казённӧй предприятиеясын кутчысьӧны архив документъяс  видзан, комплектуйтан, учётӧ босьтан да наӧн вӧдитчан правилӧяс;  
44) дасьтӧ планъяс, медым пыртны канму архивъяслӧн практика уджӧ документъяс видзӧмын да наӧн вӧдитчӧмын медбур системаяс да методъяс да автоматизируйтӧм системаяс, дасьтӧ канму архивъясӧн удж нуӧдан юалӧмъяс кузя методика боксянь вӧзйӧмъяс;
45) кор канму организацияяс выльпӧв котыртсьӧны юкӧмӧн либӧ сылӧн тэчасысь ӧти либӧ некымын организация петкӧдӧмӧн, сэки сӧгласуйтӧ тайӧ организацияяслӧн учредительяскӧд либӧ сы вылӧ учредительнӧй документъясӧн уполномочитӧм органъяскӧд архив документъяс водзӧ видзан  условиеяс да места йылысь;
46) дасьтӧ методика боксянь вӧзйӧмъяс, сетӧ меставывса асвеськӧдлан органъяслы архив удж нуӧдан юалӧмъяс кузя методика боксянь отсӧг; 
47) ыстӧ ассьыс петкӧдлысьяссӧ участвуйтны Россия Федерацияса Рытыв-Войвыв федеральнӧй кытшса архив учреждениеяслӧн научно-методическӧй сӧвет уджын; 
48) ӧти аймуын чужӧм йӧзкӧд суйӧр сайын йитӧд кутан юкӧнын: 
а) сетӧ отсӧг культура шӧринъяслы, культурно-просветительскӧй организацияяслы, библиотекаяслы, архивъяслы, музейяслы, театръяслы, шылада да хореография ансамбльяслы, художественнӧй студияяслы да ӧти аймуын чужӧм йӧзлӧн мукӧд профессиональнӧй да любительскӧй творческӧй котыръяслы; 
б) отсалӧ ӧти аймуын чужӧм йӧзлысь культура озырлун туялӧмын; 
в) отсалӧ Россия Федерация да ӧти аймуын чужӧм йӧз костын быдсикас культурнӧй вежсьӧмын; 
49) нуӧдӧ канму музейясӧ, Коми Республикаса канму библиотекаясӧ, культура да искусство учреждениеясӧ (федеральнӧй канму музейяс кындзи, кодъяслысь лыддьӧгсӧ вынсьӧдӧ Россия Федерацияса Веськӧдлан котыр, да  культура да искусство федеральнӧй учреждениеяс кындзи, кодъяслысь лыддьӧг вынсьӧдӧ Россия Федерацияса Веськӧдлан котырӧн уполномочитӧм олӧмӧ пӧртысь власьт федеральнӧй орган) вермытӧмъяслы сибаланлун условиеяс могмӧдӧм серти мероприятиеяс;   
50) збыльмӧдӧ Коми Республикаса республиканскӧй сьӧмкудйысь сьӧмӧн медшӧр вӧдитчысьлысь да сьӧм босьтысьлысь уджъяс сьӧм юкӧнын, мый артыштӧма Министерство, Коми Республикаса канму учреждениеяс сьӧмӧн могмӧдӧм вылӧ да Министерстволы индӧм уджъяс олӧмӧ пӧртӧм вылӧ; 
51) збыльмӧдӧ Коми Республикаса канму могъяс вылӧ Министерстволысь удж могмӧдӧм да сылы сетӧм уджъяс збыльмӧдӧм вылӧ вузӧс, уджъяс, могмӧсъяс ньӧбӧм серти канму заказчиклысь уджъяс; 
52) Коми Республикаса канму могъяс, кутшӧмъясӧс канму закажитысьӧн лоӧ Министерство, вылӧ вузӧс, уджъяс, могмӧсъяс ньӧбигӧн могмӧдӧ индӧм закупкаяслӧн донъяслысь да вузӧс номенклатуралысь (могмӧсъяс сикасъяслысь) мониторинг нуӧдӧм, прогнозируйтӧм, планируйтӧм, бюджетируйтӧм, контрактация, администратируйтӧм оланпастэчасӧн урчитӧм пӧрадокын; 
53) котыртӧ да могмӧдӧ Министерствоса уджалысьяслысь, кодъяс лыддьысьӧны запасын, мобилизационнӧй дасьлун, мобилизуйтӧм, воинскӧй учёт да бронируйтӧм, ладмӧдӧ да видзӧдӧ Коми Республикаса канму учреждениеясын мобилизационнӧй дасьлун, воинскӧй учёт да бронируйтӧм серти мероприятиеяс бӧрся; 
54) нуӧдӧ Министерствоын войтырӧс дорйӧм кузя мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;  
55) нуӧдӧ Россия Федерацияса оланпастэчас да Коми Республикаса оланпастэчас серти Министерствоын гуся юӧр ресурсъяс, сы лыдын аспасъяс, а сідзжӧ тӧдмӧгъяс, мыйяс лоӧны канму гусяторйӧн да Россия Федерацияса оланпастэчас серти видзан мукӧд гусяторйӧн, видзӧм кузя мероприятиеяс; 
56) нуӧдӧ Россия Федерацияса оланпастэчас серти Министерствоын юӧр техническӧя видзӧм серти мероприятиеяс; 
57) нуӧдӧ терроризмысь да экстремизмысь ӧлӧдӧм кузя, наысь колясъяс бырӧдӧм кузя мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;  
58) збыльмӧдӧ «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн индӧм компетенцияын Коми Республика мутасын удж видзан юкӧнын канму политикалысь медшӧр туйвизьяс; 
59) нуӧдӧ Министерствоын да Коми Республикаса канму учреждениеясын пӧжарысь видзчысян мераясӧн могмӧдӧм кузя мероприятиеяс;  
60) нуӧдӧ Министерстволӧн удж нуӧдӧм дырйи артмӧм документъяссӧ комплектуйтӧм, видзӧм, учётӧ босьтӧм да вӧдитчӧм серти удж; 
61) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ, кутшӧмъясӧс сетӧмаӧсь Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, Министерстволӧн уджӧ пыртӧм юалӧмъяс кузя «Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд збыльмӧдӧм серти;  
62) збыльмӧдӧ Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти мукӧд удж. 
ІV. Канму могмӧсъяс
  12. Тайӧ Положениелӧн ІІ юкӧдын индӧм могъяс збыльмӧдӧм могысь Министерство сетӧ татшӧм канму могмӧсъяс: 
1) сетӧ туризм индустрия субъектъяслы Коми Республикаса республиканскӧй сьӧмкуд сьӧм тшӧт весьтӧ сьӧмӧн отсӧг;
2) нуӧдӧ туризм индустрия объектъяс сикасалысь организацияяслы, кытчӧ пырӧны туй морт керкаяс да мукӧд меститанін, лызьӧн ислалан туйяс, пляжъяс, аккредитация;  
3) сетӧ туризм юкӧнын организацияяслы консультацияӧн отсӧг; 
4) сетӧ гражданалӧн да юридическӧй кывкутысьяслӧн корӧм серти Министерстволӧн документъяс кузя архив справкаяс, архив копияяс, архив выпискаяс; 
5) нуӧдӧ  донъялӧм вылӧ экспертиза да пыртӧ документъяссӧ Россия Федерацияса архив фондӧ;
6)  эскӧдӧ архив справкаяс, архив выпискаяс, архив копияяс, кутшӧмъясӧс ыстӧны суйӧрсайса канмуясӧ, суйӧр сайын олысь  россияса да суйӧрсайса гражданалӧн, а сідзжӧ гражданствотӧг йӧзлӧн корӧмъяс серти апостиль пасйӧмӧн; 
7) сетӧ Коми Республикаса канму разрешениеяс архивъяслы, медым недыр кад кежлӧ нулыны Россия Федерацияса архив фондысь документъяссӧ, мыйяс пырӧны  Коми Республика эмбурӧ, Россия Федерация сайӧ.
V. Инӧдъяс
  13. Канму уджъяс збыльмӧдӧм, канму могмӧсъяс сетӧм могысь Министерстволӧн эм инӧд: 
1) корны да босьтны урчитӧм пӧрадокын канму власьт органъяссянь, меставывса асвеськӧдлан органъяссянь, научно-исследовательскӧй да мукӧд организациясянь, чина йӧзсянь, гражданасянь материалъяс да юӧр, кутшӧмъяс колӧны Министерстволӧн компетенцияӧ пырысь юалӧмъяс серти помшуӧмъяс примитӧм вылӧ; 
дасьтыны да ыстыны Коми Республикаын меставывса асвеськӧдлан органъясӧ Коми Республикаын муниципальнӧй юкӧн мутасын культура да искусство, абу материальнӧй культура озырлун, музей да библиотека удж, культура да искусство, туризм, архив удж юкӧнын велӧдӧмын шӧр нырвизьяс збыльмӧдан юалӧмъяс серти вӧзйӧмъяс;
2) корны наукаса да мукӧд организацияӧс, учёнӧйясӧс да специалистъясӧс Министерстволӧн удж юкӧнӧ пырысь юалӧмъяс решитӧм вылӧ;
3) котыртны Министерстволӧн удж юкӧнӧ пырысь юалӧмъяс кузя координируйтан, сӧвещательнӧй да экспертнӧй органъяс (сӧветъяс, комиссияяс да уджалысь группаяс, коллегияяс); 
4) аслас компетенцияын сетны Коми Республикаса канму власьт органъяслы, Коми Республикаса мукӧд канму органлы, Коми Республикаса канму ӧтувъя предприятиеяслы, Коми Республикаса канму учреждениеяслы,   казённӧй предприятиеяслы делопроизводство да архив удж юалӧмъяс кузя быть олӧмӧ пӧртӧм вылӧ гижӧда индӧмъяс; 
5) пыртны Министерстволӧн веськӧдлӧм улӧ пырысь юалӧмъяс кузя ведомствокостса комиссияясӧ, сӧветъясӧ, туялан коллективъясӧ да экспертнӧй группаясӧ Министерствоӧс петкӧдлысьясӧс пыртӧм кузя вӧзйӧмъяс;
6) индыны ведомствоса наградаяс да сетны найӧс урчитӧм уджын ыджыд вермӧмъясысь.
VІ. Удж котыртӧм
  14. Министерствоӧн веськӧдлӧ министр, кодӧс Коми Республикалӧн Веськӧдлан котырса Веськӧдлысь вӧзйӧм серти чинӧ индӧ Коми Республикаса Юралысь да вештӧ чинысь Коми Республикаса Юралысь. 
  15. Министр:
1) веськӧдлӧ Министерстволӧн уджӧн ӧткӧн веськӧдлан подув вылын да ачыс кывкутӧ Министерстволы сетӧм могъяс збыльмӧдӧмысь; 
2) сетӧ Коми Республикаса Юралысьлы да Коми Республикаса Веськӧдлан котырӧ видлалӧм вылӧ Коми Республикаса инӧда акт балаяс Министерстволӧн компетенцияӧ пырысь юалӧмъяс серти;
3) юклӧ министр вежысьяс да Министерстволӧн тэчас юкӧдувъясса юрнуӧдысьяс костын кывкутана могъяс;
4) вынсьӧдӧ Министерстволысь сьӧмкуд смета Коми Республикаса республиканскӧй сьӧмкудйын артыштӧм сьӧмкуд ассигнованиеяс серти; 
5) вынсьӧдӧ Министерстволысь тэчассӧ да штатнӧй расписаниесӧ Министерствоӧн урчитӧм штат лыд да Коми Республикаса республиканскӧй сьӧмкуд сьӧм серти; 
6) вынсьӧдӧ Министерстволӧн тэчас юкӧдувъяс йылысь положениеяс, Министерствоын уджалысьяслысь чина инструкцияяс да чина уджаланартъяс;
7) йӧзӧдӧ тшӧктӧдъяс, инструкцияяс да сетӧ индӧмъяс, кутшӧмъясӧс быть колӧ збыльмӧдны Министерствоса уджалысьяслы; 
8) индӧ да вештӧ чинысь Министерствоса уджалысьясӧс; 
9) олӧмӧ пӧртӧ Министерствоса уджалысьяс дорӧ ошкана мераяс да дисциплинарнӧя мыждан мераяс;  
10)  индӧ чинӧ да вештӧ чинысь Коми Республикалӧн канму учреждениеясса юрнуӧдысьяс, кырымалӧ, вежӧ да дугӧдӧ накӧд уджалан сёрнитчӧмъяс; 
11)  эсканпастӧг петкӧдлӧ Министерствосӧ канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, восьтӧ банкъясын Министерстволысь тшӧтъяс, вӧчӧ сделкаяс, сы лыдын кырымалӧ сёрнитчӧмъяс, да мукӧд юридическӧй вӧчӧмъяс, мыйясӧс урчитӧма оланпастэчасӧн; 
12)  сетӧ Коми Республикалӧн Веськӧдлан котырса Веськӧдлысьлы Веськӧдланінса юрнуӧдысь, сійӧс вежысь чинӧ индӧм да чинысь вештӧм серти вӧзйӧмъяс; 
13)  сӧгласуйтӧ Веськӧдланінлысь тэчассӧ сійӧс Коми Республикаса Юралысьлы вынсьӧдӧм вылӧ сетӧм водзвылын; 
14)  сетӧ Коми Республикаса Веськӧдлан котырӧ Веськӧдланінса юрнуӧдысьлӧн представление серти Веськӧдланінса медыджыд лыд йылысь вӧзйӧмъяс; 
15)  котыртӧ Министерстволӧн удж йылысь юӧрӧн вӧдитчӧмсӧ;
16)  вӧчӧ мукӧд уджмог оланпастэчас серти.
16. Министрлӧн эмӧсь вежысьяс, кодъясӧс индӧны чинӧ да вештӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти. 
Министрӧс вежысьяс уджалӧны эсканпастӧг Министерство нимсянь министрӧн урчитӧм инӧдъяс да кывкутана могъяс серти. 
Кор министр мыйкӧ дыра абу, сылысь кывкутана могъяссӧ пӧртӧ олӧмӧ министрӧс медводдза вежысь, а кор министрӧс медводдза вежысь абу - министрӧс вежысь. 
  Министрлӧн прӧстмӧм чин дырйи министрлысь кывкутана могъяс сетӧм йылысь помшуӧмсӧ примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти. 
  17. Министерстволӧн медыджыд штат лыдыс урчитсьӧ Коми Республикаса Веськӧдлан котырӧн. 
  18. Министерстволӧн тэчас юкӧдувъясӧн лоӧны веськӧдланінъяс, юкӧнъяс, секторъяс татшӧм шӧр уджалан нырвизьяс серти: 
1) культура да искусство юкӧнын профессиональнӧй искусство да велӧдӧм; 
2) юӧртан да аналитическӧй, социально-культурнӧй удж;
3) абу материальнӧй культура озырлун; 
4) библиотека, музей удж;
5) туризм да  и йӧзкостса мичаторъяс;
6) архив удж;
7) канму уджтасъяс да проектъяс збыльмӧдӧм; 
8) котыртана, кадрӧвӧй да инӧда удж; 
9) финансӧвӧй удж да бухгалтерскӧй учёт; 
10) производственно-техническӧя могмӧдӧм.
19. Министерстволӧн чина йӧз лыдӧ, кодъясӧс уполномочитӧма нуӧдны канму контроль, контроль, пырӧны: министр, министрӧс вежысьяс, Министерстволӧн тэчас юкӧдувъясса юрнуӧдысьяс, а сідзжӧ Министерствоса мукӧд канму гражданскӧй служащӧй, кодъяс уджалӧны Коми Республикаса канму гражданскӧй служба чинъяслӧн нуӧдысь да шӧр группаысь «специалистъяс» категорияа чинъясын. 
20. Министерстволысь пытшкӧсса уджыс урчитсьӧ Министерстволӧн регламентӧн. 
Коми Республикаса Веськӧдлан котырлӧн
2015 во ӧшым тӧлысь 8 лунся 494 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм вежсьӧмъяс
ЛЫДДЬӦГ
1. «Коми Республикаса история да культура памятникъяс видзан дирекция» Коми Республикаса канму учреждениелы выль ним сетӧм йылысь» Коми Республикаса Веськӧдлан котырлӧн 2004 во тӧвшӧр тӧлысь 21 лунся 10 №-а шуӧмын:
2 пунктын «Коми Республикаса культура министерство» кывъяс вежны «Коми Республикаса культура, туризм да архив удж министерство» кывъясӧн.
2. «Коми Республикаса культура да искусство юӧр шӧрин» Коми Республикаса канму учреждение да «Коми Республикаса йӧзкост творчество канму шӧрин» канму культура учреждение выль ног котыртӧм йылысь» Коми Республикаса Веськӧдлан котырлӧн 2005 во рака тӧлысь 24 лунся 66 №-а шуӧмын: 

1) 2 пунктын «Коми Республикаса культура министерство» кывъяс вежны «Коми Республикаса культура, туризм да архив удж министерство» кывъясӧн;
2) 4 пункт киритны.
3. «Коми Республикаса архив агентствоӧн Коми Республикаса канму ӧткымын учреждение учредитысьлысь уджсӧ да уджмогъяссӧ збыльмӧдӧм йылысь да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм  йылысь» Коми Республикаса Веськӧдлан котырлӧн 2005 во ода-кора тӧлысь 19 лунся 127 №-а шуӧмын: 
1) 1 пунктын «Коми Республикаса архив агентство» кывъяс вежны «Коми Республикаса культура, туризм да архив удж министерство» кывъясӧн; 
2) 2 пункт киритны.
4. «Коми Республикаса культура да искусство канму ӧткымын учреждение выль ног котыртӧм йылысь» Коми Республикаса Веськӧдлан котырлӧн 2009 во ӧшым тӧлысь 16 лунся 375 №-а шуӧмын: 
1) 2 пунктын «Коми Республикаса культура министерство» кывъяс вежны «Коми Республикаса культура, туризм да архив удж министерство» кывъясӧн;
2) 3 да 5 пунктъяс киритны.
5. «Коми Республикаса культура да искусство ӧткымын канму учреждениелы выль ним сетӧм йылысь» Коми Республикаса Веськӧдлан котырлӧн 2011 во ода-кора тӧлысь 24 лунся 224 №-а шуӧмын: 

1) 2 пунктын «Коми Республикаса культура министерство» кывъяс вежны «Коми Республикаса культура, туризм да архив удж министерство» кывъясӧн;
2) 3 пункт киритны.
6. «Коми Республикаса опера да балет канму театр» канму учреждениелысь сикас вежӧмӧн «Опера да балет театр» Коми Республикаса канму асшӧрлуна учреждение артмӧдӧм йылысь» Коми Республикаса Веськӧдлан котырлӧн 2011 во сора тӧлысь 14 лунся 308 №-а шуӧмын: 

1) 3 пунктын «Коми Республикаса культура министерстволы» кывъяс вежны «Коми Республикаса культура, туризм да архив удж министерстволы» кывъясӧн; 

2) 5 пункт киритны.
7. «Зильган турун» йӧзкост сьыланкыв ансамбль» Коми Республикаса асшӧрлуна учреждениелы выль ним сетӧм йылысь» Коми Республикаса Веськӧдлан котырлӧн 2011 во ӧшым тӧлысь 19 лунся 587 №-а шуӧмын: 

1) 2 пунктын «Коми Республикаса культура министерство» кывъяс вежны «Коми Республикаса культура, туризм да архив удж министерство" кывъясӧн;

2) 3 да 4 пунктъяс киритны.
8. «Финн-угор этнокультурнӧй парк» Коми Республикаса канму асшӧрлуна учреждение лӧсьӧдысьлысь удж да уджмогъяс Коми Республикаса туризм агентстволы сетӧм йылысь» Коми Республикаса Веськӧдлан котырлӧн 2013 во вӧльгым тӧлысь 28 лунся 446 №-а шуӧмын:

1 пунктын «Коми Республикаса туризм агентстволы» кывъяс вежны «Коми Республикаса культура, туризм да архив удж министерстволы» кывъясӧн. 
Коми Республикаса Веськӧдлан котырлӧн
2015 во ӧшым тӧлысь 8 лунся 494 №-а шуӧм дорӧ
3 №-а СОДТӦД
Коми Республикаса Веськӧдлан котырлӧн вынтӧмӧн лыддьӧм ӧткымын шуӧм
ЛЫДДЬӦГ
1) «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧм;
2) «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во лӧддза-номъя тӧлысь 18 лунся 205 №-а шуӧм; 
3) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» 2014 во тӧвшӧр тӧлысь 14 лунся 10 №-а шуӧм дорӧ содтӧдлӧн 3 да 7 пунктъяс; 
4) «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 20 лунся 12 №-а шуӧм; 
5) «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ода-кора тӧлысь 13 лунся 194 №-а шуӧм; 
6) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса веськӧдлан котырлӧн 2014 во вӧльгым тӧлысь 14 лунся 451 №-а шуӧм дорӧ содтӧдлӧн 13, 18 да 24 пунктъяс; 
7) «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 16 лунся 513 №-а шуӧм; 
8) «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2015 во урасьӧм тӧлысь 5 лунся 46 №-а шуӧм; 
9) «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2015 во сора тӧлысь 2 лунся 297 №-а шуӧм; 
10)  Коми Республикаса архив агентство йылысь» Коми Республикаса Веськӧдлан котырлӧн 2012 во косму тӧлысь 5 лунся 129 №-а шуӧм;
11)  «Коми Республикаса архив агентство йылысь» Коми Республикаса Веськӧдлан котырлӧн 2012 во косму тӧлысь 5 лунся 129 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во ода-кора тӧлысь 29 лунся 184 №-а шуӧм; 
12) «Коми Республикаса архив агентство йылысь» Коми Республикаса Веськӧдлан котырлӧн 2012 во косму тӧлысь 5 лунся 129 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ода-кора тӧлысь 22 лунся 210 №-а шуӧм; 
13) «Коми Республикаса туризм агентство йылысь» Коми Республикаса Веськӧдлан котырлӧн 2013 во вӧльгым тӧлысь 28 лунся 445 №-а шуӧм;
14)  «Коми Республикаса туризм агентство йылысь» Коми Республикаса Веськӧдлан котырлӧн 2013 во вӧльгым тӧлысь 28 лунся 445 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во лӧддза-номъя тӧлысь 30 лунся 251 №-а шуӧм; 
15)  «Коми Республикаса туризм агентство йылысь» Коми Республикаса Веськӧдлан котырлӧн 2013 во вӧльгым тӧлысь 28 лунся 445 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 10 лунся 503 №-а шуӧм. 

